
Аб разглядзе звароту

Ваш калектыўны зварот разгледжаны ў Міністэрстве інфармацыі.

Па выніках разгляду сумесна з зацікаўленымі паведамляем, што Інструкцыяй па транслітарацыі геаграфічных назваў Рэспублікі Беларусь літарамі лацінскага алфавіта, зацверджанай пастановай Дзяржаўнага камітэта па зямельных рэсурсах, геадэзіі і картаграфіі Рэспублікі Беларусь ад 23.11.2000 № 15 (далей – Інструкцыя) устаноўлены правілы перадачы геаграфічных назваў з беларускай формы напісання на лацініцу пры стварэнні ў Рэспубліцы Беларусь на  замежных мовах твораў, прызначаных для міжнароднага карыстання.

Адначасова неабходна адзначыць, што ў Рэспубліцы Беларусь пры транслітарацыі з беларускай мовы літарамі лацінскага алфавіта прымяняецца Дзяржаўны стандарт (ГОСТ 7.79-2000), які мае прыярытэтнае значэнне для працы перакладчыка.

У адпаведнасці з артыкулам 17 Канстытуцыі Рэспублікі Беларусь дзяржаўнымі мовамі ў Рэспубліцы Беларусь з’яўляюцца беларуская і руская.

Пры рабоце з перакладчыкамі выдавецтвы Беларусі могуць уносіць у дагавор аб прадастаўленні паслуг перакладу пункт з указаннем мовы арыгінала і мовы перакладу, пры гэтым перакладчыкі не павінны перакладаць уласныя імёны (уключаючы геаграфічныя назвы) з беларускай мовы, калі рукапіс прадстаўлены аўтарамі перакладчыку на рускай мове.

Такім чынам, назвы геаграфічных аб’ектаў Рэспублікі Беларусь перадаюцца пры дапамозе дыякрытычнай сістэмы транслітарацыі правільнага напісання аб’ектаў на беларускай мове ў адпаведнасці з Інструкцыяй аб транслітарацыі геаграфічных назваў Рэспублікі Беларусь літарамі лацінскага алфавіта, зацверджанай пастановай Дзяржаўнага камітэта па зямельных рэсурсах, геадэзіі і картаграфіі Рэспублікі Беларусь ад 23.11.2000 № 15 або з выкарыстаннем літаразлучэнняў у адпаведнасці з Дзяржстандартам  7.79-2000.

